
KHUTBAH GERHANA BULAN SEPARA 

 

Khutbah 1 

 اَلْْمَْدُ لِِلّهِ الْقَائِلِ،

وَمِنْ آَيََتهِِ اللهيْلُ وَالن ههَارُ وَالشهمْسُ وَالْقَمَرُ لََ تَسْجُدُوا لِلشهمْسِ وَلََ 
ُ  تَ ْ ُ دُونَ  ُ ْ  ِ يَه  لِلْقَمَرِ وَااْجُدُوا لِِلّهِ الهِ   َ لَقَهُنه ِ نْ ُ ن ْ

Terjemahan : “ Dan di antara tanda-tanda kekuasaannya ialah malam dan siang, 

serta matahari dan bulan. janganlah kamu sujud kepada matahari dan janganlah 

pula sujud kepada bulan, dan sebaliknya hendaklah kamu sujud kepada Allah Yang 

menciptakannya, kalau betullah kamu hanya beribadat kepada Allah. 

       (Surah Fussilat : 37) 

 

ُ وَأَشْهَدُ أَنَّ سَيِّدَنََ  مَُُمَّدًا  عَبْدُهُ وَرَسُوْلوُُ،  أَشْهَدُ أَنْ لَا الِوَ إِلاَّ اللََّّ

 وَعَلَى آلوِِ  وَاَصْحَابِوِ  وَمَنْ تبَِعَهُمْ الَلههُ ه َ لِّ وَاَلِّْ  وََ رِْ  َ للَ اَيِّدَِ  ُ َمهددٍ 
بِِِحْسَانٍ إِلََ يَ وْمِ الدِّيْنِ، 

وَلَاتََوُْتُنَّ  إِلاَّ وَأنَْ تُمْ مُّسْلِمُوْنَ  اِت هقُ اْ  الِلّهَ  َ  ه تُ قَاتهِِ ! أمََّا بَ عْدُ فَ يَا عِبَادَ اللََِّّ 
 

Sidang Jemaah sekalian,  

 

Pada pagi ini kita sekali lagi dapat melihat salah satu dari tanda kebesaran Allah 

SWT iaitu peristiwa Gerhana Bulan Separa. Ini berdasarkan hadis Nabi SAW yang 

diriwayatkan oleh Aisyah r.ha : 

ِ نه الشهمْسَ وَالْقَمَرَ آيَ َ انِ مِنْ آيََتِ الِلّهِ ، لََ يََْسِفَانِ لِمَْ تِ أََ ددٍ 
 " : ، وَقاَلَ أَيْضًا" وَلََ لِْيََاتهِِ ، فإَِذَا رأََيْ ُ مُ هَا فاَفْ زَُ  ا لِلصهلََةِ 
ُ َ نُْ  ْ   " فَصَللُّ ا َ  ه يُ فَرَِّ  الِلّه

Terjemahan: “ Bahawasanya Matahari dan Bulan itu dua tanda daripada 

segala tanda- tanda yang menunjukkan Keesaan dan Kekuasaan Allah 

taala. Tiada gerhana keduanya kerana mati seseorang atau hidupnya,  



maka apabila kamu lihat akan demikian itu, maka hendaklah kamu 

sembahyang hingga hilang gerhana”.  

                                                                                           (Imam Muslim) 

 

Gerhana merupakan salah satu dari kejadian alam yang mendapat ulasan khusus 

dalam Islam. Islam telah memberikan sudut tersendiri dalam fenomena gerhana, 

ketika mana masyarakat ketika itu mempercayai sebab dan akibat dari gerhana itu 

ialah alamat kematian dan kelahiran seseorang. Rasulullah S.A.W telah 

menjelaskan hakikat gerhana itu sebagai tanda keKuatan dan keEsaan Allah S.W.T  

yang perlu disambut dengan ibadah solat, zikir, sedekah dan saling berpesan 

tentang hal syurga dan neraka. 

 

Sidang Jemaah sekalian, 

 

Dalam hadis di atas, Nabi SAW telah membetulkan kepercayaan masyarakat Arab 

ketika itu yang percaya bahawa gerhana akan menyebabkan kematian dan kelahiran 

seseorang. Ini kerana masyarakat Arab jahiliyah percaya ketika itu bahawa gerhana 

boleh memberikan kesan langsung pada kehidupan seseorang.  

 

Dalam kajian yang dikemukan oleh para ulama, gerhana yang disebutkan di dalam 

hadis di atas adalah gerhana Matahari. Ia telah berlaku pada zaman Nabi s.a.w yang 

bersamaan dengan kematian Ibrahim ibn Muhammad S.A.W. Ini berdasarkan hadis 

dari Mughrirah Bin Syu‟bah berkata : 

يَ ْ مَ مَاتَ ِ بْ رَاهِيُ   - صلى الله عليه وسلم-انَْ سَفَتِ الشهمْسُ َ لَل َ هْدِ رَاُ لِ الِلّهِ 
Terjemahan : “Gerhana matahari telah berlaku pada zaman Rasulullah SAW 

pada hari kewafatan Ibrahim..” 

                                                                                           (Imam Muslim) 

 

Ketika peristiwa gerhana ini berlaku bersamaan dengan kematian Ibrahim, ia seolah 

menguatkan lagi kepercayaan masyarakat arab jahiliyah. Akan tetapi Nabi 

Muhammad SAW telah menolak kepercayaan tersebut dengan menyatakan bahawa 

gerhana itu adalah tanda kebesaran Allah SWT, bukannya sebab kematian dan 

kelahiran seseorang.  

 

Sebenarnya jika dilihat dalam sejarah tamadun manusia, hampir semua tamadun 

mempunyai kepercayaan tersendiri mengenai peristiwa gerhana Matahari atau 

Bulan. Contohnya di India, masyarakat mereka percaya gerhana dapat memberikan 

kesan buruk pada bayi di dalam kandungan. Ia boleh menyebabkan bayi cacat jika si 

ibu yang mengandung tadi pergi melihat gerhana. Di Indonesia, masih terdapat 

mereka yang percaya ketika gerhana si ibu yang hamil perlu menyorok di bawah 

katil kerana takut kepada gerhana. Malah bagi anak-anak kecil, wajah mereka akan 

diconteng dengan arang supaya menjadi hitam. Ini bagi menipu syaitan-syaitan yang 



mahu merasuk anak kecil, bahawa mereka telah dirasuk ketika wajah mereka telah 

menjadi hitam.  

 

Sidang jemaah sekalian,  

 

Hakikat yang sebenarnya gerhana tidak dapat memberikan apa-apa kesan langsung 

pada hidupan kecuali dengan izin Allah SWT. Sebaliknya Allah SWT yang 

menentukan segala-galanya. Ketentuan Allah SWT ini dapat dilihat dengan melihat 

ibrah di sebalik peristiwa gerhana ini. Gerhana Bulan dalam kajian ilmu falak berlaku 

apabila Bumi berada di antara Matahari dan Bulan. Ia berlaku ketika Bulan berada di 

kedudukan Istiqbal iaitu bertentangan dengan Matahari dan Bumi. Permukaan Bulan 

sepatutnya akan bercahaya penuh dan terang kerana ia berada pada fasa bulan 

purnama. Namun ketika gerhana Bulan, Bumi menghalang cahaya Matahari dari 

terus jatuh ke atas Bulan hingga menyebabkan cahaya Bulan akan menjadi malap.  

 

Syeikh Arsyad al-Banjari seorang tokoh ulama dan ilmuan falak Nusantara dalam 

kitab Sabil al-Muhtadin ketika menghuraikan tentang peristiwa gerhana Bulan 

menyatakan bahawa :     

“Maka adalah baginya hakikat kerana jirim bulan adalah seperti kaca 

cermin tiada baginya cahaya pada dirinya. Hanya adalah ia mengambil 

cahaya daripada benderang cahaya matahari jua, apabila ia berhadapan ia 

dengan dia dan tiada suatu yang melintangi antaranya maka apabila 

mendindingi antara bulan dan matahari bayang-bayang jirim bumi maka 

jadi hilanglah cahaya bulan daripada dirinya.” 

 

Ketika Gerhana Bulan Separa seperti yang berlaku pada malam ini, kita akan 

melihat sebahagian dari permukaan Bulan akan gelap seolah Bulan hilang dari 

sebahagian cahayanya. Berdasarkan data yang telah dihisab, Gerhana Bulan 

Separa dijangka akan berlaku bermula jam 11:50 pm pada malam tadi .Namun pada 

permulaan gerhana ini, kesan gerhana sukar dilihat kerana Bulan baru memasuki 

bayang penumbra yang kurang gelap. Hanya pada jam 1:23 am hingga 3:18 am 

pada pagi ini, barulah kesan gerhana akan lebih jelas kelihatan setelah Bulan 

memasuki bayang Umbra yang lebih gelap. Kesan gelap gerhana akan paling  jelas 

pada jam 2:20 am. Setelah itu gerhana masih berlaku, cuma kesan gerhana akan 

semakin hilang ketika ia memasuki fasa penumbra. Gerhana dijangka akan tamat 

pada jam 4:51 am. 

 

Sidang jemaah sekalian,  

 

Berdasarkan huraian di atas, dapatlah kita mengambil beberapa pengajaran dari 

peristiwa gerhana pada pagi ini, iaitu : 

 

1. Matahari dan Bulan adalah bukti kebesaran Allah SWT. Ketika kita melihat Bulan 

dan Matahari dan segala kejadian alam, ingatlah bahawa itu semua adalah tanda 



kasih sayang Allah SWT. Kasih sayang Allah SWT yang telah memberikan nikmat 

dari keduanya hingga setiap hari dan bulan kita menikmati segala nikmat pemberian 

dari Allah SWT dari Matahari dan Bulan tanpa kita sedar. Cahaya, haba, angin dan 

air yang kita perolehi adalah antara nikmat yang perolehi dari Allah melalui Matahari 

dan bulan. Bayangkan kehidupan kita tanpa Matahari dan Bulan, Bumi akan 

bergelap dan terlalu sejuk. Bumi akan jadi tandus tanpa tanaman. Kehidupan kita 

akan menjadi sangat sukar.  

 

2. Ketika Gerhana Bulan berlaku, Allah SWT telah mengarahkan Bumi berada selari 

di antara Matahari dan Bulan. Ini bermakna Matahari, Bumi dan Bulan berada selari 

dan segarisan ketika gerhana. Maka, bayangkan kekuasaan apakah yang lebih 

hebat dari kekuasaan Allah SWT yang dapat mengatur perjalanan 3 objek ini. 3 

objek ini, bukanlah objek yang kecil malah begitu besar. Namun kekuasaan Allah 

SWT mengerakkan 3 objek yang besar ini dalam gerakan yang tersusun rapi hingga 

selari dan segarisan. 

 

3. Kemampuan manusia untuk menghisab peristiwa gerhana menunjukkan bahawa 

gerhana berlaku secara sistematik. Umumnya dalam hisab falak, satu gerhana itu 

berlaku kembali setelah pusingan 18 tahun 10 hari 8 jam. Pusingan ini dinamakan 

sebagai saros. Ini berdasarkan pergerakan ketiga-tiga objek di orbit yang berasingan 

pada kelajuan yang berbeza. Namun ketika gerhana laluan orbit Matahari dan Bulan 

akan berselisih atau hampir berselisih hingga menyebabkan berlaku gerhana. Ini 

menunjukkan bahawa Matahari dan Bulan bergerak dalam orbit dan kelajuan yang 

telah ditetapkan. Penetapan inilah ketentuan dari Allah SWT, Rabb sekalian alam ini. 

 

4. Segala nikmat kita perolehi dari Matahari dan Bulan adalah nikmat yang 

sepatutnya kita syukuri. Namun perlulah kita sedar setiap nikmat adalah pemberian 

dari Allah SWT yang diberi, ditahan atau ditarik kembali. Ketika berlakunya gerhana 

cahaya bulan yang penuh ditahan sementara. Bagi manusia, ketika hal ini berlaku 

kita mungkin tidak merasakan apa-apa kesan. Bagi haiwan dan serangga yang 

hidup semata-mata berpandukan pergerakan alam akan merasai kekurangan pada 

cahaya Bulan yang akan menimbulkan keresahan pada mereka.  

 

5. Ketika gerhana bulan berlaku, peranan utama yang menyebabkan Bulan kurang 

bercahaya ialah bayang. Bayang mungkin dianggap makhluk Allah yang sangat 

lemah, malah tiada mempunyai apa-apa manfaat yang besar. Namun ketika gerhana 

Allah SWT hanya menghantar „bayang‟ yang dianggap lemah dan tiada apa 

manfaat. Ingatilah kisah Raja Namrud yang sombong yang mati dalam keadaan 

terseksa kerana hanya diserang oleh seekor nyamuk. Maka Bulan yang kadang-

kadang disembah oleh sebahagian manusia, tidaklah mempunyai apa-apa kuasa 

untuk menghalau atau menghalang bayang dari menghalangnya dari terus 

mendapatkan cahaya Matahari. 

 



كُمْ بِاَ فِيْوِ مِنَ الآيََّتِ وَالذكِّْرِ  بََرَكَ اللهُ لِْ وَلَكُمْ فِ القُرْآنِ العَظِيْمِ وَنَ فَعَنِِ وَإِيََّّ
الَحكِيْمِ وَتَ قَبَّلَ مِنِِّ وَمِنْكُمْ تِلاوَتَوُ إِنَّوُ ىُوَ السَّمِيْعُ العَلِيْمُ وَاسْتَ غْفِرُ اَلله العَظِيْمَ 
ؤْمِنَاتِ فَاسْتَ غْفِرُوْهُ فَ يَا 

ُ
ُؤْمِنِيْنَ وَالم

سْلِمَاتِ وَالم
ُ
لِْ وَلَكُمْ وَلِسَائرِِ الُمْسِلِمْيَن وَالم
ُسْتَ غْفِريِْنَ وَيََّ َ َااَ التَّائبِِيْنَ 

 فَ وْزَ الم
 

 

  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



Khutbah 2 

 

ينِ كُلِّوِ وَلَوْ كَرهَِ اَلْْمَْدُِ  ِ   الَّذِى أَرْسَلَ رَسُولَوُ بَِلْْدَُى وَدِينِ الحَْقِّ ليُِظْهِرَهُ عَلَى الدِّ
.  الْمُْ ركُِوْنَ 

 ،أَشْهَدُ أَنْ لَا إِلَوَ إِلاَّ اللهُ وَحْدَهُ لَا شَريِيَ لَوُ  وَأَشْهَدُ أَنَّ مَُُمَّدًا عَبْدُهُ وَرَسُولوُُ 

 وَشَفِيعِنَا وَذُخْرنََِ وَقُدْوَتنَِا وَأُسْوَتنَِا مَُُمَّدٍ إِمَامِ الَلههُ ه َ لِّ وَاَلِّْ  وََ رَِ  َ لَل َ ِ يِ نَا
عَااِ الْمُجَاىِدِيْنَ وَعَلَى آلوِِ وَأَصْحَابِوِ وَمَنْ سَارَ عَلَى نَ هْجِوِ وَجَاىَدَ  الْمُتَّقِيْنَ وَقَائِدِ الدُّ

يْنِ  . أمََّا بَ عْدُ . جِهَادَهُ إِلََ يَ وْمِ الدِّ

َ  بِ َ قَْ    ِ فَ يَا عِبَادَ اِلله،  .  وَ اَعَتِوِ فَ قَدْ فَازَ الْمُت َّقُونَ أُوِْ يُ ْ  وَِ يَه

 

Sidang Jemaah yang dimuliakan, 

 

Nyata bahawa ketika berlaku gerhana ini Allah SWT mahu memberikan pengajaran 

dan panduan bagi manusia yang mahu mengambil ibrah atau pengajaran yang 

besar pada mereka yang berakal dan mahu berfikir.. merenungi.. menginsafi.. 

tentang ciptaan Ilahi. Sehingga tanpa dipinta terucaplah di lidahnya. 

 

Firman Allah SWT dalam surah ali-Imran : 190-191 :  

 

تِ وَ ٱَرِْ  وَ ْ ِ لََِ   لهيلِ وَ لن ههَارِ  يََتدٍ ٱُوِْ   ٱلََْ ااِ      ِ نه ِ  َ لِْ   لسهمَ  َ 
تِ وَ ٱَرِْ   *   لهِ ينَ يَْ ُ رُونَ  لِلّهَ قِيَاماً وَقُ ُ  داً وََ لَل  جُنُ بِِِْ  وَيَ  َ فَ هرُونَ ِ  َ لِْ   لسهمَ  َ 

  ربَ هنَ  مَا َ لَقْتَ هَ ا َ ِ لًَ اُْ َ انََ  فَقِنَا َ َ ااَ النهارِ 
Maksudnya : ”190. Sesungguhnya pada kejadian langit dan bumi, dan pada 

pertukaran malam dan siang, ada tanda-tanda (kekuasaan, kebijaksanaan, dan 

keluasan rahmat Allah) bagi orang-orang Yang berakal; 

191 . (Iaitu) orang-orang yang menyebut dan mengingati Allah semasa mereka 

berdiri dan duduk dan semasa mereka berbaring mengiring, dan mereka pula 

memikirkan tentang kejadian langit dan bumi (sambil berkata): "Wahai Tuhan kami! 

Tidaklah Engkau menjadikan benda-benda ini dengan sia-sia, Maha Suci Engkau, 

maka peliharalah kami dari azab neraka.”  

( Surah al-Imran:190-191) 

 

Renungilah kejadian gerhana ini, untuk kita menginsafi bahawa kita hanyalah 

mahkluk kerdil di alam ini. Kita hanya seumpama butir-butir pasir di gurun yang 

kering. Namun Allah SWT, dengan kekuasaanNya pula telah memuliakan manusia 

untuk dijadikan khalifah di muka bumi ini.  Sedangkan terlalu banyak mahkluk Allah 

SWT di alam ini yang lebih hebat kejadian dan fizikalnya. Kita hanyalah hamba 

kepada Allah yang Maha Agung,  yang bergantung harap dan pertolongan Allah 

SWT di dunia ini lebih-lebih lagi di akhirat. 

 

بًا، وَعَمَلًا  اللَّهُمَّ إِنََّ نَسْألَُيَ أَنْ تَ رْزُقَ كُلاِّ مِنَّا لِسَانًَ صَادِقًا ذَاكِرًا، وَقَ لْبًا خَاشِعًا مُنِي ْ
نًا صَادِقًا خَالِصًا، وَرزِْقًا  صَالِحاً زَاكِيًا، وَعِلْمًا نََفِعًا رَافِعًا، وَإِيْْاَنًَ رَاسِخًا ثََبتًِا، وَيقَِي ْ

.  يَِّبًا وَاسِعًا، يََّ ذَا ااَْلَالِ وَااِكْرَامِ  حَلَالاً 
 ، عْ كَلِمَتَ هُمْ عَلَى الَحقِّ دِ اللَّهُمَّ صُفُوْفَ هُمْ، وَأَجِْْ ، وَوَحِّ اللَّهُمَّ أَعِزَّ ااِسْلَامَ وَالْمُسْلِمِيْنَ

 وَاكْسِرْ شَوكََْ  الظَّالِمِيَن، وَاكْتُِ  السَّلَامَ وَااَمْنَ لعِِبادِكَ أَجَْْعِينَ 
هُْ   اللههُ ه اغْفِرْ لِلْمُؤْمِنِيَْْ وَالْمُؤْمِنَاتِ،َ الْمُسْلِمِيَْْ وَالْمُسْلِمَاتِ، اٱَْ يَاءِ مِن ْ

يْ عٌ قَريِْ عٌ  ُِيُْ  الدلَُّ اءِ   .وَاٱَمَْ اتِ، ِ نهَ   َِ
اُلطان نزرين مُِ زلُّالدِّين شا  ابن المر  م الطان أزلن  ُِ لُّ الدِّين شا  الَلههُ ه وَفِّْ  
بِاَ تُُِ لُّ وَتَ رْضَاُ   الَْمَغْفُ ر لَهُ 

 

هَى عَنِ الْفَحَْ آءِ ! عِبَادَ اللهِ  إِنَّ اَلله يََْمُرُ بَِلْعَدْلِ وَااِحْسَانِ، وَإِيْ تَآءِ ذِىْ الْقُرْبََ، وَيَ ن ْ
وَاذكُْرُوا اَلله يَذْكُركُْمْ وَاشْكُرُوْا عَلَى نعَِمِوِ . يعَِظُكُمْ لَعَلَّكُمْ تَذكََّرُوْنَ . وَالْمُنْكَرِ وَالْبَ غْىِ 

 .وَاَلله يَ عْلَمُ مَا تَصْنَ عُوْنَ . وَلَذكِْرُ اِلله أَكْبَ رُ . يزَدِكُْمْ، وَاسْألَُوْهُ مِنْ فَْ لِوِ يُ عِْ كُمْ 


